Winter-Қыс

Chill December brings the sleet,

Blazing fire and Christmas tree.

January brings the snow,

Makes our feet and fingers glow.

February brings the rain,

Thaws the frozen lake again.
Ақмарал Қабдулмажитова,

9 «г» сынып оқушысы.
Ана тілім – қазақ тілі

  «Өзге тілдің бәрін біл, өз тіліңді құрметте» - деп ақын ағамыз жырлағандай мен де өз тілімді әрқашан да қадір тұтамын. Өз ана тіліңнен артық, жүрегіңе жақын тіл бар ма екен?!  Ана тілін сүю-әр баланың парызы , Отан алдындағы борышы деп білемін.

   Қазіргі кезде кең  байтақ Қазақстанымызда неше мыңдаған әр түрлі ұлт өкілдері жасайды. Басқа ұлт өкілдері ішінен біздің ана тіліміз – қазақ тілін тереңнен меңгерген азаматтар көптеп кездеседі. Және оны өздері мақтаныш санап жатқанын теледидардан талай көріп жүрміз. Тіпті сайыстарға қатысып, Абайдың әнін, өлеңдерін нақышына келтіріп орындағанда кейбір қазақ азаматтарынан асып түседі. Сондай сәттерде менің намысым қозып, өзімнің кей қатарластарыма ренжіп қаламын. Ұлттық қазынамыз, баға жетпес асыл мұрамыз – қазақ тілін қазақ болып тұрып сөйлемеу - ұяттың ең үлкені.  Қазақ жерінде өмір сүріп, тамырымызда қазақтың қаны соғып тұрғанда «Қазақша сөйлесейік!» деп  айтудың өзі ана тілге деген құрметсіздік деп ойлаймын. Неше мыңдаған ғасырлар бойы ана тілімізде халық қазынасы болған дастандар мен батырлық, лиро-эпос жырлары ауызша ұрпағына тарады емес пе? Ал бүгінде жырды жатқа айтпақ түгілі қазақшамызды жөндей алмай жүрміз. Мектепте өткен жыршы ағамыз Даниял Әсеновпен болған кездесуден соң мен де ішімнен қатты ұялдым. Жасы алпысты алқымдап қалған ағамыз «Қыз Жібек» жырын бір жарым сағат тоқтамай жатқа оқып бергенде, риза болып, ол ағаның есте сақтау қабілетіне таң қалдым. Ал біз болсақ бүгін жаттаған 3-4 шумақ өлеңді екі күннен соң ұмытып қаламыз. Иә, бұл бір ойланарлық ой секілді. Сондықтан да өз ойымды төмендегі өлең жолдарымен аяқтағым келеді:

Ана тілім – тірлігімнің тірегі,

Тілмен ғана кірер адам реңі.

Тілсіз қоғам - өлі, мынау дүние

Түсініксіз тылсымменен бір еді.

 Ғайни Жексенбаева,
 9 «г» сынып оқушысы.
